
Le livre des serfs de Marmoutier, Nr. 3
Notum sit quod Bertrannus Agnellus devenit servus Sancti Martini, pro eo quod ei
concessimus emere quandam domum in burgo nostro, quam emit a quodam servo nostro
nomino Hademaro. Ipse et uxor ejus Ermentrudis et filius Rigaldus venerunt in parlatorium
nostrum, et ibi positis, ex more, IIIIor denariis super capitibus suis, tradiderunt se toti tres
ad servos priori nostro domno Odoni, et omnem posteritatem suam. Hujus rei testes: Odo
coquus, Giraldus coquus, Herveus coquus, Ingelbertus major, Guido major, Gauterius de
Chinsi, Esgaredus filius Gaulterii portarii.


